\(‘ENT Dq

o‘o
~
%

% un N?y’

n 137 L“"\

YURISPRUDENSIYA

HUQUQIY ILMIY-AMALIY JURNALI
2025-yil 3-son

VOLUME a / ISSUE 3 / 2023
DOI: 10.51788/tsul jurisprudence.n.d.

= Crossref ISSN: Z1B1-1938
Rogictration DO 10.51788/tsul jurisprudence



A U

MUASSIS: TOSHKENT DAVLAT YURIDIK
UNIVERSITETI

“Yurisprudensiya” - “KOpucnpyzenuus”
- “Jurisprudence” huquqiy ilmiy-amaliy
jurnali O‘zbekiston matbuot va axborot
agentligi tomonidan 2020-yil 22-dekabrda
1140-sonli guvohnoma bilan davlat ro‘y-
xatidan o‘tkazilgan.

Jurnal O‘zbekiston Respublikasi Oliy
ta’lim, fan va innovatsiyalar vazirligi huzu-
ridagi Oliy attestatsiya komissiyasi jurnal-
lari ro‘yxatiga Kiritilgan.

Mualliflik huqugqlari Toshkent davlat yu-
ridik universitetiga tegishli. Barcha huquq-
lar himoyalangan. Jurnal materiallaridan
foydalanish, tarqatish va ko‘paytirish muas-
sis ruxsati bilan amalga oshiriladi.

Sotuvda kelishilgan narxda.

Nashr bo‘yicha mas’ul:
0. Choriyev

Mubharrirlar:

E. Sharipov, Y. Yarmolik, E. Mustafayev,
K. Abduvaliyeva, Y. Mahmudov,

M. Sharifova, Sh. Beknazarova

Musahhih:
S. Rasulova

Texnik muharrir:
U. Sapayev

Dizayner:
D. Rajapov

Tahririyat manzili:

100047. Toshkent shahri,
Sayilgoh ko‘chasi, 35.

Tel.: (0371) 233-66-36 (1169)

Veb-sayt: jurisprudence.tsul.uz
E-mail: lawjournal@tsul.uz

Obuna indekKsi: 1387

Tasdignoma
Ne 174625, 29.11.2023.

Jurnal 2025-yil 27-iyunda
bosmaxonaga topshirildi.
Qog'oz bichimi: A4.

Shartli bosma tabog'i: 22,8
Adadi: 100. Buyurtma: Ne 84.

TDYU bosmaxonasida chop etildi.
Bosmaxona manzili:

100047. Toshkent shahri,
Sayilgoh ko‘chasi, 37.

© Toshkent davlat yuridik universiteti

YURISPRUDENSIYA

BOSH MUHARRIR
B. Xodjayev - Toshkent davlat yuridik universiteti IImiy ishlar va
innovatsiyalar bo‘yicha prorektori, yuridik fanlar doktori, professor

BOSH MUHARRIR O‘RINBOSARI

J. Allayorov - Toshkent davlat yuridik wuniversiteti Ilmiy
boshgarmasi boshligi, yuridik fanlar bo‘yicha falsafa doktori,
dotsent

MAS'UL MUHARRIR

N. Ramazonov - Toshkent davlat yuridik universiteti O‘zbek tili
va adabiyoti kafedrasi mudiri, filologiya fanlari bo‘yicha falsafa
doktori, dotsent

TAHRIR HAY’ATI AZOLARI
J. Blum - Boston kolleji Huquq maktabi professori, huquq doktori
(Boston, AQSh)

M. Vishovatiy - Gdansk universiteti professori (Gdansk, Polsha)

A. Hoshimxonov - Toshkent davlat yuridik universiteti professori,
yuridik fanlar doktori (Toshkent, O‘zbekiston)

M. Axmedshayeva - Toshkent davlat yuridik universiteti professori,
yuridik fanlar doktori (Toshkent, O‘zbekiston)

X. Xayitov - O‘zbekiston Respublikasi Prezidenti huzuridagi
Davlat boshqaruvi akademiyasi professori, yuridik fanlar doktori
(Toshkent, O‘zbekiston)

I To'raboyev - Toshkent davlat yuridik universiteti dotsenti v.b.,
yuridik fanlar bo‘yicha falsafa doktori (Toshkent, O‘zbekiston)

S. Xolboyev - O‘zbekiston Respublikasi Sudyalar oliy kengashi
huzuridagi Sudyalar oliy maktabi dotsenti, yuridik fanlar nomzodi
(Toshkent, O‘zbekiston)

N. Raxmonkulova - Jahon iqtisodiyoti va diplomatiyasi universiteti
dotsenti, yuridik fanlar doktori (Toshkent, O‘zbekiston)

Z. Esanova - Toshkent davlat yuridik universiteti professori, yuridik
fanlar doktori (Toshkent, O‘zbekiston)

J. Ne‘matov - Toshkent davlat yuridik universiteti professori,
yuridik fanlar doktori (Toshkent, O‘zbekiston)

M. Kurbanov - Toshkent davlat yuridik universiteti dotsenti, yuridik
fanlar bo‘yicha falsafa doktori (Toshkent, O‘zbekiston)

R. Kuchkarov - Toshkent davlat yuridik universiteti dotsenti v.b.,
filologiya fanlari nomzodi (Toshkent, O‘zbekiston)

2023-YIL 3-SON

VOLUME 5 / ISSUE 3 / 2025 ISSN: 2181-1938




YYPEJUTEJ/Ib: TALIKEHTCKHI
rOCYJAPCTBEHHBIN IOPUANYECKUH
YHUBEPCHUTET

[TpaBoBoOM Hay4HO-TIPaKTH4e-
ckuil  kypHan «lOpucnpypeHuus» -
«Yurisprudensiya» -  «Jurisprudence»

nHbopManuu Y36ekucraHa 22 [ekabps

HUsl, HAYKH U MHHOBaUUU Pecny6sinky Y3-
GeKHCTaH.

APELLYATSIYA VA KASSATSIYA: USHBU YUQORI
INSTANSIYALARNING SUD TIZIMIDAGI O‘RNI

Sadriddinova Latofat Husniddin qizi,

Toshkent davlat yuridik universiteti tayanch doktoranti
ORCID: 0009-0006-9500-6043

e-mail: latofatsadriddinova58@gmail.com

Annotatsiya. Mazkur maqolada O‘zbekiston Respublikasi Jinoyat-protsessual kodeksida oz
ifodasini topgan hukmlarning, ajrimlarning va qarorlarning qonuniyligi, asosliligi hamda adolatliligini
tekshirishning umumiy shartlari ko'rib chiqilgan. Shuningdek, birinchi instansiya sudining hukmi va
ajrimi ustidan apellyatsiya tartibida shikoyat berish (protest bildirish) hamda sud qarori va ajrimi
ustidan kassatsiya tartibida shikoyat berish (protest bildirish) tartiblariga kiritilgan o‘zgartirish
va qo'shimchalar, islohotlarning mazmun-mohiyati, ularning jinoyat-protsessual huquq nazariyasi
va amaliyotidagi ahamiyati hamda jinoiy odil sudlov faoliyatidagi o‘rni haqida nazariy qoidalar,
tushunchalar va fikr-mulohazalar o‘rin olgan. Shu bilan birga, fuqarolik sud hujjatlarini qayta ko‘rish
instansiyalarining o‘zaro munosabati va ushbu tartib-taomillarning qiyosiy tahlili ham keltirilgan.
Jinayat-protsessual qonunchilikning yangi normalari nuqtayi nazaridan mazkur ilmiy ishda jinoyat
ishlari bo'yicha sud qarorlarini qayta ko‘rib chiqish institutlari - apellyatsiya va kassatsiyaning
zamonaviy huquqiy asoslari, shuningdek, sud qarorlarini bekor qilish yoki o‘zgartirish asoslari
bayon qilingan. Mavzuning dolzarbligini ochib berish maqsadida muallif jinoyat-protsessual huquq
fani va sohasiga oid qator o‘quv va ilmiy adabiyotlarda keltirilgan protsessualist olimlarning
fikr-mulohazalariga, oxirgi yillarda yuzaga kelgan holatlar - sud hujjatlarini qayta ko'rib chiqish
zarurati, sud amaliyotidagi sudyalarning vakolatlari va yuklamalari tahliliga alohida e’tibor qaratgan.

Kalit so‘zlar: sud qarorlarini qayta korib chiqish, apellyatsiya instansiysi, kassatsiya instansiyasi,
o‘xshash va farqli jihatlari, protsessual qarorlarning turlari va mohiyati, fugarolik sud ishlarini yuritish,
jinoyat sud ishlarini yuritish, hukm, ajrim, garor

ANEJIALMA U KACCALIUA: POJIb BBICIIMX HHCTAHIIUM B CYIEBHOM CUCTEME

CagpuaauHoBa Jlatopat XyCHUAAMH KU3H,
6a30BbI{ JOKTOPAHT TalIKeHTCKOTO rOCy1apCTBEHHOIO
IOPUANYECKOro YyHUBEepCUTETa

AHHOmMayus. B daHHOU cmambe paccmampuearomcst obwjue yca08us NPo8epKu 3aKOHHOCMU,
000CHOBAHHOCMU U Chpased.u8oCmMuU Npu208opos, onpedesieHull U NOCMAHOB/eHUl, 3aKpenaéHHble
8 YeosnoeHo-npoyeccyanbHom Kodekce Pecnybauku Y36ekucman. Oceewjaromcsi Uu3MeHeHUsl U
donosiHeHUs, 8HeCEHHble 8 NOPSJ0K nodavu anejAAsiYuoOHHOU U KAcCAyUOHHOU ca/ao6sl (npomecma)
Ha npuzosop u onpedesieHue cyda nepeoll UHCMAHYUU, A MAK)ce meopemuyeckue No/N0HCeHUsl,
KOHYenyuu u 832/1510bI OMHOCUMEeAbHO CYWHOCMU 3mux peopM, Ux 3Ha4eHusl 8 meopuu U npaxkmuke
Y20/108HO-NPOYECccyanbHo20 npasa u mecma 8 d0esimeabHOCMU ho 0CyuecmeseHur0 y20/08H020

npasocydusi. Kpome mozo, npusedéH cpasHumesbHblll aHaau3 83aumodelicmeusi nepecmMampuearyjux
UHCMaHyull 8 epaxcoaHckoM cydonpouzeodcmee u coomsemcmeayrouux npoyedyp. C yuémom Ho8bix
HOpM Y20/108HO-NPOYECCya/bH020 3aKOHOdameabcmea 8 pabome packpul8anmcsi CO8peMeHHble
npasoswle 0CHO8bI UHCMUMYymo8 nepecmompa cydebHbIX peweHUll No y20,108HbIM deaaM — aneaasiyuu
U Kaccayuu, a makdxice OCHOBAHUS 0151 OMMeHbl UAU U3MEHeHUsl CyJebHbIX peweHul. /15 packpbimus
aKkmya/bHOCmMu membsl agmop obpawaemcsi K MHEHUSIM NpoyYeccyanucmos, U3/A0HCEHHbIM 8 psde
YUeOHbIX U HAY4YHbIX Mpydoe no y20/108HO-NPOYECcCyasbHOMy npagy, u akKyeHmupyem 6HUMAHUe Ha
aKmyaJ/ibHblX 80NPOCAX NOCAEOHUX /1Iem — Heobxodumocmu nepecmompa cy0ebHbIX aKmos, NOJAHOMOUUSX

u Hazpyske cydetl 8 cydeb6HOll npakmuke.

Katoueswlie caoea: nepecmomp cydebHbIX peuwleHUl, aneaAssyUoHHAsE UHCMAHYUs, KACCAyUOHHAsl
UHCmaHyus, cxodcmea U pasauqus, eudvl U CYWHOCMb NPOYeccya/bHblX peuwleHull, 2paxcoaHckoe
cydonpous3s00cmeo, y20.108Hoe cydonpouzsodcmaeo, npuzosop, onpedeeHue, NOCMAaHo8/1eHUe

APPEAL AND CASSATION: THE ROLE OF THESE HIGHER INSTANCES
IN THE JUDICIAL SYSTEM

Sadriddinova Latofat Husniddin Kkizi,

Basic doctoral student at Tashkent State University of Law

Abstract. This article examines the general conditions for verifying the legality, validity, and fairness
of sentences, rulings, and decisions reflected in the Criminal Procedure Code of the Republic of Uzbekistan.
Also, the amendments and additions made to the procedure for appealing (protesting) the verdict and
ruling of the court of first instance in the appellate procedure and appealing (protesting) the court’s
decision and ruling in the cassation procedure, the essence of the reforms, their significance in the theory
and practice of criminal procedure law, as well as theoretical provisions, concepts and opinions about their
place in the activities of criminal justice. At the same time, a comparative analysis of the interrelationship
of civil court review instances and these procedures is presented. From the point of view of new norms of
criminal procedure legislation, this scientific work sets out the modern legal foundations of the institutions
for reviewing court decisions in criminal cases - appeal and cassation, as well as the grounds for canceling
or amending court decisions. In order to reveal the relevance of the topic, the author pays special attention
to the opinions of procedural scholars cited in a number of educational and scientific literature on the
science and field of criminal procedure law, the analysis of the situation that has arisen in recent years -
the need to review judicial acts, the powers and duties of judges in judicial practice.

Keywords: review of judicial decisions, appellate instance, cassation instance, similarities and
differences, types and essence of procedural decisions, civil proceedings, criminal proceedings, verdict,

ruling, decision

Kirish

So‘nggi yillar davomida sud-huquq tizimi-
da, xususan, odil sudlovni amalga oshirish va
protsessual huquq sohasida katta islohotlar
amalga oshirilmoqda. Asosan, apellyatsiya va
kassatsiya instansiyalariga oid normalarga
o‘zgartirishlar kiritildi hamda taftish instan-
siyasi joriy etildi. Jinoyat-protsessual kodek-
siga 2023-yil 27-sentabrdagi O‘RQ-869-sonli
Qonun asosida “Hukmlarning, ajrimlarning,
qarorlarning qonuniyligi, asosliligi va ado-

latliligini tekshirishning umumiy shartlari”
nomli 55-bob kiritildi. Unga ko‘ra, apellyatsi-
ya va kassatsiya instansiyalariga oid norma-
larga o‘zgartirishlar kiritildi.

Magqgola mavzusining dolzarbligi sud qa-
rorlarining qonuniyligi va asosliligini tekshi-
rish mexanizmini yanada takomillashtirish,
ularni qayta ko‘rishning yangi tartibini joriy
etish orqali odil sudlov sifatini oshirishga,
shuningdek, fuqgarolarning buzilgan huqug-
lari, erkinliklari va qonuniy manfaatlarini

ishonchli himoya qilishga qaratilgan qonun
hujjatlarini sharhlash va mazkur normalarni
tushuntirishdan iborat. O‘zbekiston Respubli-
kasi Prezidenti Shavkat Mirziyoyev Oliy Maj-
lisga va O‘zbekiston xalgiga murojaatnomasi-
da ta’kidlaganidek, “Adolat - davlatchilikning
mustahkam poydevoridir” [1].

O‘zbekiston Respublikasi Oliy Sudi Plenu-
mining 2024-yil 25-martdagi “Jinoyat ishlari-
ni apellyatsiya va kassatsiya tartibida ko‘rish
amaliyotining ayrim masalalari to‘g'risida”gi
7-sonli garori yuqori instansiyalarning o‘zaro
o‘xshash va farqli jihatlarini hamda vakolatla-
ridagi ayrim tafovutlarni aniq ko‘rsatdi.

Statistika ma’lumotlariga qaraydigan
bo‘lsak, 2000-yilda sud xatolarining deyar-
li yarmi nazorat tartibida tuzatilgan bo'lsa,
2009-yil yakunlariga ko‘ra, bunday holatlar-
ning 85 % dan ortig‘i apellyatsiya va kassatsi-
ya tartibida bartaraf etilgan [2]. Joriy yilning
birinchi choragi ko‘rsatkichlari bilan taqqos-
laganda, apellyatsiya tartibida 2706 nafar
shaxsga nisbatan 2064 ta jinoyat ishi ko‘rib
chiqilgan. Shuningdek, 92 nafar shaxsga nis-
batan birinchi instansiya sudlari tomonidan
chiqarilgan qarorlar bekor qilingan, 825 na-
far shaxsga nisbatan chiqarilgan sud qarorla-
ri esa o‘zgartirilgan.

Kassatsiya tartibida 1 523 nafar shaxsga
nisbatan 1 330 ta jinoyat ishi ko‘rib chiqildi.
Shulardan 115 nafar shaxsga nisbatan birin-
chi instansiya sudlari tomonidan chiqarilgan
qarorlar bekor qilinib, 475 nafar shaxsga nis-
batan sud qarorlari o‘zgartirildi.

Oliy Sud matbuot xizmatining ma’lu-
motlariga ko‘ra [3], apellyatsiya tartibida
korilgan jinoyat ishlarida 917 nafar shaxsga
nisbatan sud qarorlari bekor qilingan yoki
o‘zgartirilgan (33,8 %), kassatsiya tartibi-
da esa 590 nafar shaxsga nisbatan qarorlar
bekor qilingan yoki o‘zgartirilgan (38,7 %)
ko‘rsatkichlari qayd etilgan. Ushbu ragamlar
yuqori instansiyalarning sud tizimidagi mu-
him o‘rnini yaqqol namoyon etmoqda.

Mazkur ilmiy maqolaning magsadi - prot-
sessual qonunchilik va sud amaliyotida apel-

lyatsiya hamda kassatsiya tartiblarida qayta
ko‘rish institutlarining mazmun-mohiyatini
ochib berish, Jinoyat-protsessual kodeksining
shu sohadagi normalarini sharhlash, ushbu
instansiyalarga oid normalarni amaliyotda
go‘llashda yuzaga kelayotgan muammolarni
aniqglash va ularning yechimlarini taklif etish-
dir. Shuningdek, tadqiqot, o‘rganish va tahlil-
lar asosida quyidagi muhim jihatlarga e’tibor
garatiladi:

— apellyatsiya va kassatsiya instansiyalari-
ning o‘xshash va farqli jihatlarini ochib berish;

— apellyatsiya va kassatsiya tartiblarida
ish ko‘rish xususiyatlarini tahlil qilish;

— qgonunchilikni takomillashtirish bo'yi-
cha taklif va tavsiyalar ishlab chiqish hamda
ilmiy xulosalar berish.

Chet ellik olimlar ham jinoyat ishlarini
yuqori instansiya sudlarida qayta ko‘rib chi-
qish masalasiga e’tibor qaratgan. Jumladan,
N.G. Stoyko o‘zining “YrosioBHBIN Nporecc 3a-
HaJiHBIX TOCYIapCTB ¥ Poccuu: cpaBHUTEIBHOE
TEOPETUKO-PABOBOE HCC/IEeI0BAHUE aAHIJIO-
aMEepUKAaHCKOW W pPOMaHO-TePMaHCKOM Ipa-
BOBbIX cucteM” [4] nomli asarida ushbu ma-
salani chuqur tahlil qiladi. Ozarbayjonlik olim
F. Abdullayev esa 2005-yilda nashr etilgan
“Apellyasiya Mahkamasinda cinayat mithakima
icraatinin  tokmillagdirilmasi  problemlari”
(“Apellyatsiya sudida jinoyat ishlarini ko‘rib
chiqish tartibini takomillashtirish muammola-
ri”) nomli ishida jinoyat ishlarini yuqori instan-
siya sudlarida qayta ko‘rib chigish muammola-
riga alohida e’tibor qaratgan [5].

Yuqori instansiya sudlariga oid ilmiy iz-
lanishlar qatorida U. To‘xtashevaning tadqi-
gotlarini alohida ta’kidlash mumkin [6]. Shu-
ningdek, X.Z. Kuchkarov tomonidan “Jinoyat
ishlarini yuqori instansiya sudlarida qayta
ko‘rib chiqishni takomillashtirish” mavzusida
DSc dissertatsiyasi himoya qilingan bo'lib, u
ushbu yo‘nalishda chuqur ilmiy tahlillarni oz
ichiga oladi [7]. Mamlakatimiz gonunchilik
tizimidagi so'nggi islohotlar va ularning maz-
mun-mohiyati esa D. Suyunova tomonidan at-
roflicha ilmiy o‘rganilgan [8].

2023-YIL 3-SON

VOLUME 5 / ISSUE 3 / 2025 ISSN: 2181-1938




12.00.03 - JINDYAT PROTSESSI. KRIMINALISTIKA,

(ENT
I —

08
&
~
<
)
2,

TEZKOR-QIDIRUV HUQUQ VA SUD EKSPERTIZASI

Material va metodlar

Tadqiqot jarayonida foydalanilgan matn-
lar, tezislar, fikr va tushunchalar rasmiy man-
balar hamda ilmiy ishlanmalardan olingan
bo‘lib, ularga tegishli havolalar keltirilgan.
Olingan ilmiy natijalar sohaga oid mutaxas-
sislar - sudyalar va sud xodimlari (respon-
dentlar) ishtirokida o‘tkazilgan ma’ruzalar,
amaliy mashg‘ulotlar, tahliliy suhbatlar
hamda so‘rovnomalar asosida sinovdan
o‘tkazilgan. Shuningdek, ushbu tahlillar asosi-
da gonun hujjatlarini takomillashtirishga doir
muayyan taklif va tavsiyalar ishlab chiqilgan.

Tadqgiqotning metodologik asoslarini bel-
gilovchi eng muhim huquqiy hujjatlardan biri
sifatida O‘zbekiston Respublikasining 2023-yil
27-sentabrdagi 869-sonli “Sud qarorlarining
gonuniyligi, asosliligi va adolatliligini tek-
shirish instituti takomillashtirilishi munosa-
bati bilan O‘zbekiston Respublikasining Ji-
noyat-protsessual kodeksiga o‘zgartirish va
qo‘shimchalar kiritish to‘g'risida”gi Qonuni
keltirishimiz mumkin.

Qolaversa, so‘nggi yillarda sud-huquq is-
lohotlari faoliyatining asosiy yo‘nalishiga ay-
langan “Yangi O‘zbekiston - yangi sud” tamo-
yili doirasida aholining odil sudlovga erishish
imkoniyatlarini kengaytirish, inson qadr-
gimmatini ustuvor gadriyat sifatida e’tirof
etishga qaratilgan muhim islohotlarning maz-
mun-mohiyatini ochib beruvchi g‘oyalarni il-
gari surish muhim ahamiyat kasb etadi.

Ushbu tadqiqotni amalga oshirishda ta-
rixiylik, tizimlilik, qiyosiy-huquqiy tahlil,
so‘rovnoma o‘tkazish, o‘quv va ilmiy manba-
larni kompleks o‘rganish, empirik materiallar
hamda statistik ma’lumotlar tahlili, huqug-
ni qo‘llash amaliyoti, xususan, sud amaliyoti
materiallarini tahlil qilish, moddiy va prot-
sessual huquq sohalaridagi mavjud muam-
molarni aniqglash, shuningdek, dolzarb va
amaliy taklif-tavsiyalar ishlab chiqish kabi
ilmiy-uslubiy yondashuvlardan keng foydala-
nildi.

Tadqiqotning empirik asosini O‘zbekiston
Respublikasi Oliy Sudi Plenumining 2024-yil

2025-YIL 3-SON

IS5N: Z1BH-1d38 VOLUME 5 / ISSUE 3 / 2025

25-martdagi “Jinoyat ishlarini apellyatsiya
va kassatsiya tartibida ko‘rish amaliyotining
ayrim masalalari to‘g'risida”gi 7-sonli garo-
ri hamda O‘zbekiston Respublikasi Oliy Sudi
rasmiy “Telegram” kanalida e’lon qilingan
sud faoliyatiga oid umumlashtirilgan statistik
materiallar tashkil etdi.

Tadqiqot natijalari

Har qanday sud qarori, shu jumladan,
hukm, maxsus sud vakolatiga va sudya ma-
gomiga ega bo‘lishiga gqaramay, shaxsning
fikri va xulosasini aks ettiradi. Shu sababli ji-
noyat-protsessual tizim institutsional daraja-
da inson tabiati tufayli “xatoga yo‘l qo‘yilishi
mumkin” degan fikrni istisno qilmasligi za-
rur. Biroq bunday yondashuv sud hokimiya-
tining obro‘siga va uning asosida qabul qilin-
gan sud qarorlarini shubhasiz bajarish maj-
buriyatiga zarar yetkazmasligi kerak.

Shunday ekan, sud qarorlaridagi xatolar
haqida munozaralar cheksiz davom etmasligi
lozim. Nihoyat, sudya maqomiga ega bo‘lgan
shaxsning tabiiy xatolarini fagat shu maqom-
ga ega boshga sudya tuzatishi mumkinligi-
ni anglash zarur. Aks holda sud hokimiya-
tining mustaqilligi haqida gapirishning o‘i
ma’nosiz bo‘lib, odil sudlov tizimiga bo‘lgan
ishonchni zaiflashtirardi.

Har bir jinoyat-protsessual tizimi bir sud
(sudya) boshqga sud (sudya) tomonidan chi-
garilgan garorlarni tekshirish va hukmlarni
qayta ko‘rib chiqish mexanizmini qonuniy
tartibga solishni ta’'minlashi zarur. Ushbu
mexanizm sud xatolarini tuzatishning yago-
na usuli bo‘lib, har ganday sud xatosi jinoyat
protsessual tartibda fagat sud tekshiruvi doi-
rasida tuzatilishi qat’iy belgilanishi lozim.

Sud qarorlarini qayta ko‘rib chigish me-
xanizmi jinoyat ishini muayyan instansiya-
larda va oqilona muddat doirasida ko‘rib
chiqishni taqozo etadi. Jinoyat ishi bo‘yicha
gabul qilinayotgan sud qarorlari belgilan-
gan sud instansiyalari tizimiga asoslangan
bo‘lishi va ushbu instansiyalarda sud qaro-
rining sifati yuzasidan cheksiz tortishuvlar-
ga yo‘l qo‘yilmasligi kerak. Boshqgacha qilib

aytganda, jinoyat ishi belgilangan institutsio-
nal instansiya tizimiga muvofiq eng yuqori
sud organida ko‘rib chiqilib, yakuniy nuqta
qo'yilishi zarur.

Shu bilan birga, ideal holda har bir keyin-
gi instansiya avvalgi instansiyadan funksional
jihatdan farq qilishi kerak, ya’'ni ular o‘zlariga
yuklangan vazifalar nuqtayi nazaridan bir-
birini takrorlamasligi lozim. Hozirgi jinoyat-
protsessual qonunga ko‘ra, sud qarorlarini
qayta ko‘rib chigish jarayoni tomonlarning
tashabbusi bilan amalga oshiriladi, ya’'ni prot-
sess ishtirokchilarining shikoyatlari va davlat
ayblovchilarining protestlariga asoslanadi.
Shu sababli sud qarorlarini qayta ko‘rib chi-
qish tizimi sud hukmi ustidan shikoyat qilish
usullari tizimi sifatida ham qaraladi, chun-
ki sud qarorini qayta ko‘rib chiqish jarayoni
sudning tashabbusi bilan emas, balki jinoyat
protsessining manfaatdor tomonining shiko-
yati asosida amalga oshiriladi.

O‘zbekiston Respublikasi Jinoyat-protses-
sual kodeksiga binoan [9] sud hukmlarining,
ajrimlarining, qarorlarining qonuniyligi, asos-
liligi va adolatliligi apellyatsiya, kassatsiya va
taftish tartibida tekshirilishi mumkin.

Ishni yuqori instansiya sudi tomonidan
ko‘rish:

1) apellyatsiya tartibida - JPKning
497?-moddasida ko‘rsatilgan shaxslarning
shikoyatlariga va protestlariga binoan;

2) kassatsiya tartibida - JPKning
499-moddasida ko‘rsatilgan shaxslarning shi-
koyatlariga va protestlariga binoan;

3) taftish tartibida:

Qoraqalpog‘iston Respublikasi sudi, vi-
loyatlar, Toshkent shahar sudlari, O‘zbe-
kiston Respublikasi Harbiy sudi tomonidan
- JPKning 511- va 512-moddalarida ko‘rsa-
tilgan shaxslarning shikoyatlariga va protest-
lariga binoan;

O‘zbekiston Respublikasi Oliy Sudining Ji-
noyat ishlari bo‘yicha sudlov hay’ati tomoni-
dan:

jinoyat
har) sudining,

ishlari bo‘yicha tuman (sha-
hududiy harbiy sudning

YURISPRUDENSIYA

Qoraqalpog‘iston Respublikasi sudi, viloyat-
lar, Toshkent shahar sudlari, O‘zbekiston
Respublikasi Harbiy sudi tomonidan apellyat-
siya yoki kassatsiya va taftish tartibida ko‘rib
chigilgan hukmlari, ajrimlari, shuningdek,
ushbu sudlarning tuman (shahar) sudlari,
hududiy harbiy sudlar tomonidan ko‘rilgan
ishlar bo‘yicha apellyatsiya yoki kassatsi-
ya va taftish tartibida chiqarilgan hukmlari
va ajrimlari ustidan JPKning 511-moddasi-
da ko‘rsatilgan shaxslarning shikoyatlari-
ni o‘rganish natijalariga ko‘ra chiqarilgan
O‘zbekiston Respublikasi Bosh prokurori-
ning, uning o‘rinbosarlarining protestiga yoki
O‘zbekiston Respublikasi Oliy Sudi sudyasi-
ning ajrimiga binoan;

O‘zbekiston Respublikasi Oliy Sudining,
Qoraqalpog‘iston  Respublikasi  sudining,
viloyatlar, Toshkent shahar sudlarining,
O‘zbekiston Respublikasi Harbiy sudining
apellyatsiya yoki kassatsiya tartibida ko‘rib
chigilgan hukmlari, ajrimlari, shuningdek,
ushbu sudlar tomonidan birinchi instansi-
ya tariqasida ko‘rilgan ishlar bo‘yicha apel-
lyatsiya yoki kassatsiya tartibida chiqaril-
gan hukmlari va ajrimlari ustidan JPKning
511-moddasida ko‘rsatilgan shaxslarning
shikoyatlariga yoki O‘zbekiston Respublikasi
Bosh prokurorining, uning o‘rinbosarlarining
protestiga binoan;

O‘zbekiston Respublikasi Oliy Sudi Rayo-
satida - O‘zbekiston Respublikasi Oliy Sudi
Jinoyat ishlari bo‘yicha sudlov hay’atining
taftish tartibida chiqarilgan qarorlari usti-
dan JPKning 511-moddasida ko‘rsatilgan
shaxslarning arizasiga (iltimosnomasiga),
sudyaning tagdimnomasiga, ommaviy axbo-
rot vositalarining xabarlariga ko‘ra kiritilgan
O‘zbekiston Respublikasi Oliy Sudi raisining
protestiga, shuningdek, O‘zbekiston Respub-
likasi Bosh prokurorining protestiga binoan
amalga oshiriladi.

Yuqoridagi holatga ko‘ra, sud tizimimizga
yangi taftish instansiyasi joriy etilib, taftish
va qayta taftish tartibida ishlar ko‘rib chiqi-
la boshlangach, yuqori instansiyalar va ishni

gayta ko‘rish bosgqichlari sezilarli darajada
ko‘paydi. Apellyatsiya va kassatsiya instan-
siyalarining funksiyalari o‘zaro bir xillashib
ketganligi sababli, ularni ajratish ma’qulmi
yoki birlashtirish ma’qulmi, degan munozara-
li savollar yuzaga keldi. Ushbu masalani ilmiy
tahlil qilib, 0z fikrimizni bildirmoqchimiz.

Zamonaviy jinoyat-protsessual tizimda
sud qarorlariga shikoyat qilish huquqgi na-
fagat tomonlarning eng muhim protsessual
huqugqji, balki insonning asosiy huqugqlaridan
biri sifatida tan olinadi. Jinoyat uchun hukm
gilingan har bir shaxs qonunda belgilangan
tartibda hukmning yuqori sud tomonidan
gayta ko‘rib chiqilishi, shuningdek, afv etish
yoki jazoni yengillashtirish to‘g'risida iltimos
qilish huquqiga ega [10].

Jinoyat protsessida prokuratura deyarli
har doim davlatning mansabdor vakili (dav-
lat ayblovchisi) sifatida ishtirok etadi. Ular
jabrlanuvchining huquglarini himoya qilish
hamda kasbiy majburiyatlar asosida ish olib
boradi. Ayblanayotgan shaxs va uning himo-
yachisi esa jinoyat javobgarligi yuzaga kel-
masligi uchun o‘zining shikoyat qilish huqu-

gidan foydalanadi.
Bu borada e’tiborli jihat shundaki, Inson
huquqglari umumjahon deklaratsiyasining

8-moddasida har bir inson Konstitutsiya yoki
gonun orqali berilgan asosiy huquqlari buzil-
gan taqdirda, nufuzli milliy sudlar tomonidan
bu huquglarning samarali tiklanishi huquqiga
ega ekanligi belgilangan [11].

Shuningdek, “Fuqarolik va siyosiy huqug-
lar to‘g'risidagi Xalgaro Pakt’ning (1966-yil)
5-qgismining 14-moddasida “har ganday jino-
yat uchun aybdor deb topilgan va hukm qilin-
gan shaxs, unga nisbatan chiqgarilgan sud qa-
rorlarini gonunga muvofiq yuqori sud instan-
siyasi tomonidan gayta ko‘rib chigish huqu-
giga ega” degan qoida ham belgilangan [12].

Ushbu xalqaro Pakt O‘zbekiston Respub-
likasi tomonidan 1995-yilda ratifikatsiya qi-
lingan. Amaldagi qonunchilik va xalqaro kon-
vensiyalar asosida, jabrlanuvchiga berilgan
sud qarorlari ustidan shikoyat qilish huquqi

hamda prokurorga protest bildirish huqu-
qi fagat protsessual huquglar hisoblanadi va
inson huqugqlari qatoriga kirmaydi. Shu bilan
birga, jabrlanuvchining sud qarorlari (ayniq-
sa hukm) ustidan shikoyat qilish protsessual
huquqi ham inson huqugqlari qatoriga kirishi-
ni inkor etib bo‘lmaydi.

Qayd etilganlarga ko‘ra, bugungi kunda
yuqori xalqaro huquqiy standartlarga muvo-
fig, taraflarga jinoyat ishini ikki instansiyada
ko‘rib chiqish huquqi berilgan, ya’ni hukm
gabul gilingandan so‘ng, uni ikkinchi instan-
siya sudiga shikoyat gilish mumkin. Bu yerda,
birinchidan, taraflarning buzilishi yoki chek-
lanishi mumkin bo‘lmagan huquqi nazarda
tutiladi; ikkinchidan, taraflar qonuniy kuchga
kirmagan hukmga fagat bir marotaba yuqo-
ri instansiya sudiga shikoyat qilish huquqiga
ega; uchinchidan, bunday shikoyat jinoyat
ishini qayta ko‘rib chigish huquqini angla-
tib, nafaqat sud qarorini shikoyat qilish, bal-
ki takroran sud tergovini o‘tkazish imkonini
ham beradi.

Aynan shu sababli, jinoyat protsessida
apellyatsiya instansiyasi hech gachon to‘liq
yoki gisman shakllarga bo‘linmasligi kerak,
chunki mahkum sud hukmidan so‘ng yuza-
ga kelgan yangi dalillar yoki yangi holatlarga
asoslanib avval mavjud bo‘lmagan vajlarini
keltirishi mumkin. Bu esa uning fugarolik va
protsessual huquqi sifatida tan olinishi lozim.

Insonning asosiy huquqlarini jinoyat prot-
sessida himoya qilishning qo‘shimcha kafo-
lati sifatida xizmat giladigan va jinoyat sud
ishlarini yuritishga Birinchi Prezidentimiz
[LA. Karimov tashabbusi bilan joriy etilgan
institutlardan biri apellyatsiya tartibida ish
yuritishdir [13].

Apellyatsiya instansiyasining joriy etili-
shi, shuningdek, ishlarning kassatsiya va taf-
tish tartibida ko‘rib chiqilishining isloh qili-
nishi dastlabki tergov va birinchi instansiya
sudi tomonidan sud muhokamasida yuzaga
kelgan qoidabuzarliklarni samarali va tezkor
tarzda tuzatish hamda bartaraf etish imkoni-
ni berdi [14].

YURISPRUDENSIYA

Sud qarorlarini qayta ko‘rib chiqish ta-
rixida burilish davri 2000-yil 14-dekabrda
163-II-sonli qonun bilan boshlandi. Ushbu
gonun bilan birinchi instansiya sudi tomoni-
dan qabul qilingan sud qarorlarini apellyat-
siya instansiya sudida tekshirish tartibi joriy
qilindi, shuningdek, kassatsiya va nazorat
institutlari isloh qilindi [15].

Sudlarning qonuniy kuchga kirmagan
hukm va ajrimlarni qayta ko‘rishning mo-
hiyati ulardagi aniqlangan kamchiliklarni
tuzatishdan iborat. Hukm va ajrimlarning
gonuniyligi, asosliligi hamda adolatliligini
tekshirish instituti yuqori instansiya sudlari
tomonidan sud nazoratini amalga oshirish-
ning yorqin namunasidir. Birinchidan, amal-
ga oshiriladigan faoliyatning asosiy qismini,
ya'ni bosh yo‘nalishini aynan ushbu tekshi-
rish tashkil qiladi. Ikkinchidan, bu tekshirish
taraflarning roziligi va tashabbusiga bog'liq
bo‘lib, shikoyat yoki protest berilmasa, faoli-
yat boshlanmaydi.

Apellyatsiya va kassatsiya instansiyala-
ri sud qarorlarini tekshirish vakolatiga ega
bo‘lib, ularning quyidagi asosiy xususiyatlari
bir maqsadga xizmat qiladi:

1) hukmni bekor qilish yoki o‘zgartirish
asoslarining aniq belgilanganligi;

2) yuqori sud instansiyalarida jinoyat
ishini ko‘rishda taraflarning (prokuror va hi-
moyachi) faol ishtirok etishi;

3) yuqori sudlarda jinoyat ishini ko‘rish
muddati belgilanganligi.

Ushbu umumiy shartlarning asosiy magqg-
sadi - sud qarorlarining qonuniyligi, asoslili-
gi va adolatliligini tekshirish jarayonida sud
xatolarini bartaraf etish orqgali odil sudlov
samaradorligini oshirish hamda protsess ish-
tirokchilarining huquq va manfaatlarini oz
vaqtida himoya qilishdan iborat.

Tadqiqot natijalari tahlili

Qayd qilingan asoslar bo‘yicha, qonuniy
kuchga kirmagan hukmlarni qayta ko‘rib chi-
qgish va qonuniy kuchga kirgan hukmlarni
gayta ko‘rib chiqish jarayonlari bir-biridan
aniq ajratilishi lozim. Qonuniy kuchga Kkir-

YURISPRUDENSIYA

magan hukmga nisbatan shikoyat berish va
shu asosda jinoyat ishini qayta ko‘rib chiqish
jarayoni ish holatlarini tubdan o‘zgartirishi
mumkin. Biroq qonuniy kuchga kirgan hukm
ijrosi barchaga majburiy bo‘lgani uchun, bun-
day hukmni qayta ko‘rib chiqish jarayonini
faqat haddan tashqari holatlar bilan chegara-
lash kerak.

Shu bilan birga, hukmlarni gayta ko‘rib
chigish jarayoni doirasida apellyatsiya va
kassatsiya instansiyasi sudlarining vakolatla-
ri alohida mazmun va protsessual ahamiyat-
ga ega bo'lib, har biri jinoyat protsessi ishti-
rokchilarining jinoyat ishini ko‘rib chiqgish
huquqini ta’'minlashga mo‘ljallangan mustaqil
yuridik institut hisoblanadi.

Ko‘pchilik apellyatsiya va kassatsiya in-
stansiyalarining farqini fagat qonuniy kuchga
kirmagan va qonuniy kuchga kirgan hukmlar
bilan cheklangan deb hisoblasa-da, ular bun-
dan tashqgari oziga xos xususiyatlarga ham
ega. Masalan, apellyatsiya shikoyati (pro-
testi) hukm e’lon qilingan kundan boshlab
o‘n sutka ichida berilishi kerak. Shuningdek,
mahkum, oqlangan shaxs, jabrlanuvchi yoki
fuqarolik da’vogari uchun bu muddat hukm
nusxasi topshirilgan kundan boshlab hisobla-
nadi.

Qonunda kassatsiya shikoyati (protes-
ti) berish uchun biron-bir muddat belgi-
lanmagan. Shu bilan birga, JPK 501-mod-
dasining mazmuniga ko‘ra, hukm (ajrim)
gonuniy kuchga kirgan kundan boshlab bir
yil o‘tgandan so‘ng berilgan shikoyat (pro-
test), basharti unda og'irroq jinoyatga doir
gonun moddalarini qo‘llash zarurligi, jazo-
ni kuchaytirish yoki mahkumning ahvolini
og'irlashtiradigan boshqa o‘zgarishlar (mah-
kumni o‘ta xavfli retsidivist deb topish, jazo-
ni ijro etish koloniyasining qattiqroq turini
belgilash, shartli hukmni bekor qilish, un-
diruv miqdorini ko‘paytirish, basharti bu ji-
noyat kvalifikatsiyasi mahkumning ahvolini
og'irlashtiruvchi tomonga o‘zgartirilishiga
olib kelsa va h.k.), shuningdek, oqlov hukmini
yoxud ishni tugatish to‘g‘'risidagi ajrimini be-

kor qilish nazarda tutilgan bo‘lsa, sud tomo-
nidan ganoatlantirilishi mumkin emas. Bunda
bir yillik muddat tegishli hukm yoki ajrim qo-
nuniy kuchga kirgan kundan boshlab, kassat-
siya instansiyasi sudi tomonidan garor qabul
qilingan kun ham qo‘shilgan holda hisoblana-
di. Bir yillik muddat o‘tgandan keyin berilgan
kassatsiya shikoyati (protesti) ko‘rib chiqil-
maydi va uni bergan shaxsga gaytariladi.

Agar kassatsiya shikoyati (protesti) Jino-
yat-protsessual kodeksining 501-moddasida
belgilangan bir yillik muddat ichida berilgan
bo‘lsa-da, mazkur muddat ish bo‘yicha qaror
gabul qilinmaguncha o‘tib ketsa, shikoyat
(protest) ganoatlantirilmasdan qoldiriladi va
bu haqda shikoyat bergan shaxsga rasmiy ra-
vishda ma’lum qilinadi.

Ehtiyot chorasi sifatida gamoqda yoki uy
gamog‘ida saqlanayotgan hamda apellyatsiya
instansiyasi sudining majlisida ishtirok etish-
ni istagan mahkumning ishtirokini ta’'minlash
sudning majburiyatidir. Shu sababli jinoyat
ishi sudga kelib tushgandan so‘ng, mahkum-
ning apellyatsiya sudida ishtirok etish istagi-
ni bildirgan yoki bildirmaganligi aniqlanadi
va natijasiga ko‘ra sud majlisida bevosita yoki
videokonferensaloqa tizimi orqali ishtirok
etishi ta’minlanadi.

Qaysi ehtiyot chorasi qo‘llanilishidan qat’i
nazar, mahkumning apellyatsiya instansiyasi
sud majlisida ishtirok etish huqugidan mah-
rum etilishi jinoyat-protsessual qonunining
jiddiy buzilishi hisoblanadi va sud ajrimining
bekor qilinishiga asos bo‘ladi.

Mahkum (yoki oglangan shaxs)ning kas-
satsiya instansiyasi sud majlisida qatnashish
masalasini hal qilish sudning huqugqidir. Shu
bois jinoyat ishi kelib tushgandan so‘ng mah-
kum (yoki oglangan shaxs)ning kassatsiya in-
stansiyasi sudida ishtirok etish zarurati aniq-
lanadi va natijasiga ko‘ra, uning sud majlisida
bevosita yoki videokonferensaloqa tizimi or-
qali ishtirok etishi ta’'minlanishi lozim.

Xulosalar

Yuqorida keltirilgan apellyatsiya instansi-
yasi sudining vakolatlari asosida apellyatsiya

instansiyasi sudiga quyidagicha ta’rif berish
mumkin:

“Apellyatsiya instansiyasi sudi - jino-
yat ishi bo‘yicha chiqgarilgan, ammo qonuniy
kuchga kirmagan hukm (ajrim)ning qonu-
niyligi, asosligi va adolatliligini tekshiruvchi
yuqori instansiya sudidir. Ushbu sud jinoyat
ishini to‘liq sud tergovi o‘tkazgan holda har
tomonlama tekshiradi va qonuniy yechim qa-
bul qilish vakolatiga ega bo‘ladi”.

Amaldagi jinoyat-protsessual qonun-
chilikda sud qarorlarini bekor qilish yoki
o‘zgartirish asoslari “Birinchi instansiya sudi-
ning hukmi, ajrimi ustidan apellyatsiya tarti-
bida shikoyat berish (protest bildirish)” nom-
li 55'-bobda belgilangan (JPKning 497'°-mod-
dasi).

Shu bilan birga, qonunda kassatsiya in-
stansiya sudining quyi sudlarning qarorla-
rini bekor qilish va o‘zgartirish asoslari alo-
hida nazarda tutilmaganligi sababli, JPKning
497%%-moddasida ko‘rsatilgan hukm (ajrim)ni
bekor qilish yoki o‘zgartirish asoslari ushbu
instansiya sudiga ham taallugli, deb aytish
mumkin. Demak, yuqori instansiya sudlari
tomonidan sud qarorlarini bekor qilish yoki
o‘zgartirish asoslari bir xil bo‘lishi kerakligi
aniqglandi.

Jinoyat ishini to‘liq sud tergovi o‘tkazgan
holda birinchi va apellyatsiya instansiya sud-
larida ko‘rib chiqish huqugqi bilan yuqori in-
stansiya sudida qayta ko‘rib chigish huquqini
ajratish zarur. Yuqori instansiya sudida ish
ko‘rib chiqish faqat cheklangan doirada, ya’'ni
odatda huqugqiy nuqtayi nazardan, sud tergo-
visiz va ish bo‘yicha holatlarni aniglamasdan
amalga oshiriladi.

Albatta, jinoyat-protsessual tizimi jinoyat
protsessi ishtirokchilariga davlatimizning
eng yuqori sudiga murojaat qilish huquqi-
ni ta’'minlashi lozim, chunki u sud piramida-
sining yuqori bosqichida yakuniy baholash
funksiyasini bajaradi. Shu bilan birga, sud qa-
rorlarini gayta ko‘rib chiqgish jarayoni o‘zaro
to‘ldiruvchi, funksional jihatdan xilma-xil va
son jihatdan cheklangan instansiyalar tizimi-

ga asoslangan bo‘lib, har bir instansiya taraf- tibida qayta ko‘rishda apellyatsiya instansi-
larning sud garorini tanqid qilish protsessual yasining va kassatsiya instansiyasining alo-
huquqini amalga oshirish imkonini beradi. hida-alohida yuqori instansiya sifatida sud ti-

Yuqorida keltirilgan muhim va o‘ziga xos zimida o‘ziga xos o‘rni mavjudligi haqida fikr
jihatlarga asoslanib, jinoyat ishlarini sud tar- bildiramiz.

